
GOUVENE CUOMO DEVWALE REGLEMAN IJANS POU AMELYORE SEKIRITE
NAN ETABLISMAN SWEN TIMOUN YO NAN ETA NEW YORK

Dapré nouvo régleman yo, Eta anmezi pou sispann oswa revoke lisans founisé
swen timoun yo akoz de kondisyon spesifye ki pa ansekirite

Paran New York yo ap gen plis aksé a istwa vyolasyon founisé ansanm avék
etablisman yo toupatou nan Eta

Gouvéné Andrew M. Cuomo jodia te anonse nouvo régleman ijans pou amelyore
sekirite ak responsabilite pwogram swen timoun nan Eta New York. Régleman yo defini
kondisyon yo kote eta ka revoke oswa sispann lisans yon founisé epi ogmante
sanksyon pou vyolasyon grav standa sekirite ak sante swen timoun. Gouvéné a te
anonse tou ke eta ap elaji rejis founisé swen timoun ki gen lisans sou enténét pou
ajoute ladan enspeksyon ak istwa vyolasyon pou jiska sizan, ansanm avék plis
enfomasyon sou pwogram yo kap fonksyone ilegalman.

“Chak paran ta dwe gen aksé a swen timoun ki fyab, ak ansekirite. Nouvo régleman sa
yo pral ede amelyore aksé a bon jan kalite swen nan tout eta nan ogmante transparans
ak responsabilite nan sistém lan,” Gouvéné Cuomo te deklare. “Apati ranfosman
sanksyon pou vyolasyon grav pou rive nan mete ajou rejis eta pou gen ladan yon istwa
sanksyon, refom sa yo pral asire ke timoun New York yo alafwa ansekirite ak pwoteje
pandan yo nan swen founise kominoté yo.”

Nouvo régleman yo vini sou talon pwopozisyon pwogram swen timoun Gouvene a, sa Ki
te ranpote yon pasaj alinanimite nan Sena, sélman li pa rive sou platfom nan pou yon
vot nan Asanble a pandan dénye sesyon lejislatif ki sot fini an.

Dapré Iwa aktyel la, eta gen otorizasyon pou sispann, revoke oswa limite lisans yon
founisé | yon founisé swen poze yon "danje iminan" pou yon timoun oswa pou sante
piblik la. Toutfwa, yo pat janm defini danje iminan kléeman. Kounye a eta pral anmezi
pou sispann, limite oswa revoke lisans yon founisé swen timoun anba sikonstans
spesifik, sa ki gen ladan féb pousantaj anplwaye pou timoun, neglijans pou yo jwenn
bon jan kalite tretman medikal, bloke soti yo, pinisyon koporél, fék kondisyon ijyen ak
refize pou kolabore avek enspekté yo, pami 16t bagay.

Sou demann Gouvene a, refom yo pral egalman:

» Ogmante sanksyon jiska $500 pa jou pou alafwa premye ofans grav ak sa ki
repete, sa ki gen ladan dife, danje sou sante ak sekirite;

o [Egzije pou enspekté yo nan eta enfome lapolis sou pwogram yo kap fonksyone
ilegalman;

o Deklanche yon revizyon sou tout pwogram founisé ke eta reglemante kélkeswa
l& yo revoke oswa sispann lisans yon operaté nan yon lokasyon; e

« Mande founisé kap fonksyone pwogram gadri ilegalman pou imedyatman
enfOme paran yo alekri |€ eta fémen etablisman yo.

Aktyélman gen apepré 21,000 pwogram swen timoun nan Eta New York, 11,000 ladan
yo se nan Vil New York. Biwo Sévis Timoun ak Fanmi sipévize tout pwogram yo, avek
eksepsyon 2,000 sant swen timoun kap fonksyone nan senk awondisman yo ke
Depatman Sante mantal ak ljyén Vil New York réglemante.

